
I. Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва бакалавриат таълим йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнига тадбиқ этиб, талабани назарий маълумотидан бошланғич амалий кўникмаларни фантомларда бажаришга ўргатиб ва орттирилган кўникмаларни замонавий тиббий технологиялар орқали клиник билан уйғунлаштирган ҳолда мустақил равишда беморларни ташхислаш ва қабул қилишга замин яратиб беради. Дастурнинг мақсад ва вазифаларини ечими якунида талаба горизонтал ва вертикал интеграция жараёнларида олган билим ва амалий кўникмаларни клиник уйғунлаштириб, етук, рақобатбардош, мустақил клиник фикрлаш қобилиятига эга бўлган умумий амалиёт шифокори бўлиб шаклланади. 

Урология фани беморларда учрайдиган урологик касалликларининг этиологияси, патогенези, асосий клиник белгилари, ташхислаш ва қиёсий таққослаш турлари, бирламчи ёрдам кўрсатиш, профилактика ва реабилитация чораларини белгилаш каби масалалари қамраб олади. Дастур олий ўқув юртлари талабаларига урология фанидан керакли ҳажмдаги назарий билимлар, амалий кўникмалар ва уддалашларни эгаллаб олишларига ёрдам беради. 

Мазкур фан ўқув режадаги тиббий биология ва генетика, биофизика, тиббий ва биологик кимё, одам анатомияси, физиология, гистология, микробиология, ички касалликлар, фтизиатрия, клиник фармакология, жаррохлик касалликлари ва шошилинч тез тиббий ёрдам фанларидан ўзлаштирилган билимларга асосланади.
II. Ўқув фанининг мақсади ва вазифалари
Урология фанни ўқитишдан  мақсад – бўлажак умумий амалиёт шифокорларини ургент урологик касалликлар ва энг кўп учрайдиган урологик касалликлар, урологик касалликларнинг урологик аъзоларда бўладиган асоратлари, буйрак, сийдик йўллари ва эркаклар жинсий аъзолари шикастланишлари, шунингдек оммавий қирғин ўчоғларида сийдик-танасил аъзоларининг шикастланишларини даволаш ва профилактикасини ўргатиш. Олган билим ва кўникмаларини тиббиётда қўллай билишлари учун асосий билим бериш, сийдик-танасил аъзоларининг ҳолатини текшириш усулларини ва шу  орқали организм ҳолатига баҳо бера олишни  ўргатиш ва мустақил равишда биринчи тиббий ёрдам кўрсата оладиган умумий амалиёт шифокорини тайёрлаш.

Фаннинг вазифаcи: 

· урология фани ҳақида тушунча бериш;

- талабаларининг назарий маълумотидан бошланғич амалий кўникмаларни бажариш даражасига қадамма-қадам ўргатиш;

- замонавий педагогик технологияларни дарс жараёнига тадбиқ этиб, талабани клиник фикрлаш ва  билимини сақлаш даражасини ошириш;

-  замонавий текшириш усуллари ҳақида тушунчага эга бўлиш;

- сийдик-танасил аъзоларини клиник анатомияси, текшириш усулларини ва сийдик-танасил аъзоларининг фаолиятларини аниқлашни ўргатиш, 

- урологик касалликларни диагностикаси борасида тўлиқ тушунча бериш;

- урологик касалликларда сийдик-танасил аъзоларидаги симптомларни аниқлаш;

- туғма ва оттирилган урологик касалликларни ташхислаш;
-  соғлом турмуш тарзини тарғибот қилишни;
- талабанинг клиник фикрлаш қобилиятини ўстиришга қаратилган стандартларга мос амалий кўникмаларни ассистент-талаба, талаба-фантом услубида автоматизм даражасига етказиш.

Фан бўйича талабаларнинг билим кўникма ва малакаларига қуйидаги талаблар қўйилади. 

Талаба:
· сийдик-танасил аъзоларининг анатомияси, физиологияси ва фаолиятлари;

· урологик касалликлар семиотикаси;
· буйраклар касалликлари диагностикаси, даволаш ва профилактикаси;

· қовуқ  касалликлари диагностикаси, даволаш ва профилактикаси;

· простата бези касалликлари диагностикаси, даволаш ва профилактикаси;

· уретра касалликлари диагностикаси, даволаш ва профилактикаси;

· ёрғоқ аъзолари касалликлари диагностикаси, даволаш ва профилактикаси;

· олат касалликлари диагностикаси, даволаш ва профилактикаси;
· урологик касалликларда беморларни реабилитация ва диспансеризация усуллари ҳақида тасаввурга эга бўлиши;

Булар билан бир қаторда бакалавр:
· урологик касалликларнинг этиологияси, патогенези, эпидемиологияси, морфологияси, клиникаси, клиник ва лаборатор-инструментал ташхислаш мезонлари, оқибати, асоратларини; 

· турли ёшга, жинсга ва ижтимоий-профессионал гуруҳларга мансуб шахсларда урологик касалликларнинг ўзига хос кечишини; 

· умумий амалиёт шифокори томонидан бажариладиган ташхислаш ва даволаш чора-тадбирларини;

· соғломларга, ўзига хос хавф-хатарларга мойиллиги бўлган ҳамда ўзига хос эҳтиёжлари бўлган шахсларга ва турли масалаларда мурожаат қилган беморларга индивидуал профилактик ёрдамини кўрсатишни;
· жарроҳлик йўли билан даволашга кўрсатма ва қарши кўрсатмаларни; 

· жарроҳлик йўли билан даволаш усуллари ва улар натижасида ривожланиши мумкин бўлган асоратларни; 

· урологик касалликларни тўлиқ ва тўғри ташхислашни;

· урологик касалликларни самарали даволаш, реабилитация ва профилактика тадбирларини тўлиқ амалга оширишни; 

· айрим ўткир патологик ҳолатларни аниқлаш ва даволашни;

· беморни тор мутахассисга ёки  муассасаларга тўлиқ даволаниш  учун ўз вақтида ва бехатар юборишни амалга оширишни; 

· соғлиғини узоқ муддатга йўқотган, махсус парвариш ва кузатувни талаб қиладиган беморларни реабилитация ва диспансеризация қилишни билиши ва улардан фойдалана олиши;
· буйракларни пайпаслаш ва тукиллатиш симптоми;
· қовуқни пайпаслаш ва перкуссия қилиш;

· простата безини тўғри ичак орқали бармоқ билан текшириш;

· қовуқни эластик катетер ёрдамида катетерлаш;

· дренажларни парвариш килиш;
· умумий клиник тахлиллар натижаларни изоҳлаш;
· сийдик ажратиш тизими аъзоларининг рентгенологик текшириш натижаларини изоҳлаш;

· ультратовуш  натижаларини изоҳлаш амалий кўникмаларига (шу жумладан клиник амалий кўникмаларига)   эга бўлиши керак.
III. Асосий назарий қисм (маъруза машғулотлари)
1-мавзу. Сийдик йўллари инфекциялари
Асосий инфекцион синдромлар тушунчалари. Сийдик йўллари инфекциялари эпидемиологияси, этиологияси, патогенези, ҳавфли омиллари. Бирламчи инфекция. Тугалланмаган бактериурия. Бактериал персистенция. Реинфекция. Сийдик йўллари инфекцияларининг классификацияси, клиник кечиши, ташхислаш, беморларни даволаш принциплари.

2-мавзу. Пиелонефрит ва унинг асоратлари
Пиелонефритнинг тушунчаси, эпидемиологияси, этиологияси, патогенези, классификацияси, клиник белгилари, ташхислаш, даволаш, асоратлари ва профилактикаси ҳақидаги замонавий маълумотлар. Ўткир пиелонефрит (асоратланмаган ва асоратланган). Сурункали пиелонефрит. Ўткир пиелонефритнинг асоратлари (буйрак карбункули ва абсцесси, паранефрит). Ўткир пиелонефритнинг клиник кечиши, ташхислаш ва қиёсий ташхислаш, пиелонефрити бўлган беморларни даволаш принциплари, реабилитацияси ва диспансер назорати.
3-мавзу. Сийдик тош касаллиги
Сийдик тош касаллигининг (СТК) тушунчаси, эпидемиологияси,  этиологияси, патогенези, клиник белгилари,  ташхислаш, даволаш, асоратлари ва профилактикаси тўғрисидаги замонавий билимлар. СТК тушунчасини, тош хосил бўлишининг формал (шакли) ва каузал (сабабли) турлари, умумий ва маҳаллий ҳавфли омиллари. Тошлар таркиби: кальций оксалати, уратлар, фосфатлар, цистин тошлари, инфекцион тошлар. СТКнинг клиник кечиши, ташхислаш ва қиёсий ташхислаш принциплари. Даволаш усуллари (медикаментоз терапия, экстракорпорал зарба тўлқинли литотрипсия, эндоскопик усуллар, перкутаня хирургия, анъанавий операциялар).  

4-мавзу. Простата бези ҳавфсиз гиперплазияси

Простата бези ҳавфсиз гиперплазиясининг (ПБХГ) тушунчаси, эпидемиологияси,  этиологияси, патогенези, клиник белгилари,  ташхислаш, даволаш, асоратлари ва профилактикаси ҳақидаги замонавий маълумотлар. ПБХГнинг тушунчаси, ҳавфли омиллари. ПБХГ ривожланганда сийдик йўлларининг тўсилишида динамик ва механик компонентлар. ПБХГнинг симптомлари: тўсиқ (обструктив) ва таъсирланиш (ирритатив) гуруҳлари. Текшириш усуллари: зарурий ва факультатив. Қиёсий ташхислашни ўтказишнинг ўзига хос хусусиятларини. Даволаш принципларини (динамикада кузатиш, медикаментоз, хирургик, каминвазив нохирургик даволаш усуллари). 

5-мавзу. Аёлларда сийдик тутаолмаслик
Сийдик тутаолмасликнинг тушунчаси, аёлларда сийдик тутаолмасликнинг ҳавф омилларини, классификацияси, эпидемиологияси, этиологияси, патогенези,  ташхислаш, даволаш принциплари, профилактикаси.
IV. Амалий машғулотлар бўйича кўрсатма ва тавсиялар
Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади.
Амалий машғулотлар учун қуйидаги мавзулар тавсия этилади:
1.Буйраклар ва сийдик йўллари функционал анатомияси ва физиологияси.
2. Урологик касалликлар симптомлари.
3. Урологик касалликларни ташхислаш усуллари.
4. Ўткир пиелонефрит.
5.Сурункали пиелонефрит.
6. Ўткир ва сурункали цистит. Простатит.
7. Уретрит, орхит ва эпидидимит.
8. Варикоцеле. Пейрони касаллиги.
9. Эркаклар бепуштлиги. Эректил дисфункция.
10. Простата безининг ҳавфсиз гиперплазияси.
11. Сийдик тош касаллиги.
12. Буйраклар, сийдик йўллари ва эркаклар жинсий аъзолари жароҳатлари.
Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади. 
Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур тахлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.

Урология фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.

Амалий кўникмалар рўйхати:

1. Буйракларни пайпаслаш ва тукиллатиш симптоми;
2. Қовуқни пайпаслаш ва перкуссия қилиш;

3. Простата безини тўғри ичак орқали бармоқ билан текшириш;

4. Қовуқни эластик катетер ёрдамида катетерлаш;

5. Дренажларни парвариш килиш;
6. Умумий клиник тахлиллар натижаларни изоҳлаш;
7. Сийдик ажратиш тизими аъзоларининг рентгенологик текшириш натижаларини изоҳлаш;

8. Ультратовуш  натижаларини изоҳлаш;

           Ўқув клиник амалиётни ташкил этиш бўйича кўрсатма ва тавсиялар

Талабаларнинг “Урология” фани бўйича клиник амалиёти таълим жараёнининг 50%ини ташкил қилади ва амалий машғулотлар “Урология”  бўлимида ва маслахат поликлиникаси уролог хонасида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1.Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш мотивацион асоси аниқланади, унинг назарий жиҳатлари муҳокама қилинади. Амалий кўникмаларни амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма-қадам алгоритми педагог томонидан ва видеофильмлар орқали намоиш этилади, алгоритм асосида босқичма-босқич тўғри бажаришга алоҳида эътибор қаратилади. Талаба амалий кўникмани мустақил, бироқ педагог назорати остида муляжлар, тренажёрлар, фантомлар ва манекенларда, талабалар ўзаро бир-бирида кўп марта машқ қилиб ўрганадилар. Бошида барча босқичларини алоҳида, кейин умумлаштирган холда тўлиқ ва тўғри бажара олгандан сўнг беморда қўллашга руҳсат берилади (имитацион тренинг).

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма-қадам алгоритми ва видеофильми, ўқув-услубий қўлланмаси, бажариш схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб-анжомлар бўлиши лозим ва керакли шарт- шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди.  Бу жараёнда талаба ҳаракатлари видеотасвирга олиниб ўзига намоиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш.  Бу босқичда  талаба ўзлаштирилган билим ва амалий кўникмани турли хил клиник ҳолатларда (шу жумладан шошилинч ҳолатларда) қўллашга, олинган натижаларни тахлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи  касаллик тарихлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўллай олишига ишонч ҳосил қилиши керак ва шунда амалий кўникма ўзлаштирилди деб хисобланади.

Тўртинчи босқични амалга ошириш учун талаба бемор билан мустақил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.

Лаборатория ишларини ташкил этиш бўйича кўрсатмалар
Фан бўйича лаборатория ишлари намунавий ўқув режада кўзда тутилмаган.

V.Мустақил таълим ва мустақил ишлар 
Мустақил таълим учун тавсия этиладиган мавзулар:
1. Сийдик-танасил аъзолари эмбриогенези.
2. Компьютерли томография ва ЯМР.

3. Ҳомиладорлик давридаги пиелонефрит.

4. Уросепсис.

5. Буйраклар ва сийдик-танасил аъзолари сили.

6. Уретра ва мояклар туғма нуқсонлари.

7. Буйраклар туғма нуқсонлари.

8. Реноваскуляр гипертензия.

9. Жинсий йўл билан юқувчи касалликлар.

10. Гидронефроз.

11. Нефроптоз.

12. Эркакларда олат ва уретра касалликлари.

13. Сийдикни тутиб тура олмаслик.
14. Қовуқнинг нейроген дисфункцияси.
15. Ёрғоқдаги ва чов сохасидаги хосилалар.

16. Қовуқ, буйрак жоми ва сийдик найи ўсмалари.
17. Простата бези ўсмалари.
18. Буйрак ўсмалари.

19. Ўткир ва сурункали буйрак етишмовчилиги.
20. Сийдик йўллари обструкцияси.

21. Қовуқ-сийдик найи рефлюкси.

22. Экстракорпорал зарба тўлқинли литотрипсия.

23. Урологияда лазер хирургияси.

24. Урологияда лапароскопик операциялар.
Фан бўйича мустақил иш аудитория  ва аудиториядан ташқари ўтказилади.
Талаба мустақил ишини ташкил этишда қуйидаги шакллардан фойдаланилади:

· аудитория машғулотларидан ташқари тренажер, муляж ва симуляцион залларида/марказларида тасдиқланган амалий кўникмаларни педагог назоратида сон ва сифат жихатдан бажариш ва амалий кўникмаларни ўзлаштириш дафтарларида акс эттириш;

· тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жихатдан бажариш ва навбатчилик дафтарларида акс эттириш;

· беморлар курациясида даволовчи ёки навбатчи шифокор билан назорат қилишда иштирок этиш; 

· аҳоли орасида санитар оқартув ишларни сухбат ва маърузаларни ўтказиш; 

· айрим назарий мавзуларни ўқув адабиётлари ёрдамида мустақил ўзлаштириш;

· берилган мавзу бўйича ахборот (реферат) тайёрлаш;

· фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· вазиятли ва клиник муаммолларга йўналтирилган вазиятли масалалар ечиш; 

· КЕЙС (реал клиник вазиятлар ва клиник вазиятли масалалар асосида сase-study) ечиш;
· график органайзерларни ишлаб чиқиш ва тўлдириш; 

· кроссвордлар тузиш ва ечиш;

· презентация ва видеороликлар тайёрлаш  ҳамда мустакил иш жараёнида кенг қўллаш ва ҳ.к.


Фан бўйича курс иши (лойиҳаси)

Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбаалари

Асосий адабиётлар

1.Акилов Ф.А., Бегалиев У.Э., Мухтаров Ш.Т., Мирхамидов Ж.Х. Урология. Дарслик. – Тошкент. Абу Али Ибн Сино. 2011 й.
Қўшимча адабиётлар:

1. Шевцов И. П. Неотложная урологическая помощь в практике военного врача. Учебник. - Москва. Воениздат. 2018 г. 
2. Пушкарь Д.Ю. Урология. Учебник, 2-е издание. - Москва. ГЭОТАР-Медиа, 2017 г.
3. Аляев Ю.Г., Глыбочко П.В., Пушкарь Д.Ю. Урология. Российские клинические рекомендации. - Москва. ГЭОТАР-Медиа. 2015 г.
4. Смирнов А.В., Добронравов В.А., Румянцев А.Ш., Каюков И.Г. Острое повреждение почек. Учебное пособие. - Москва. ООО «Издательство «Медицинское информационное агентство». 2015 г.

5. Глыбочко П.В., Аляев Ю.Г. Урология. Учебник, 3-е издание. - Москва. ГЭОТАР-Медиа. 2014 г.
6. Громов А.И. Ультразвуковое исследование предстательной железы. Учебник. - Москва. ШИКО. 2014 г.
7. Воскресенский Г.Д. Урология. Учебник. - Москва. Государственное издательство. 2013 г. 
8. Smith & Tanagho's. General Urology. 18-th edition. – 2013 y. 
9. Танаго Э., Маканинч Д. Урология по Дональду Смиту. Перевод с англ. - Москва. «Практика». 2005 г.
10. Лопаткин Н.А. М. Урология. Учебник для студентов медицинских институтов. - Москва. Медицина. 2004 г.
Интернет сайтлар:
1. www.tma.uz.
2.  www.medscape.com
3. www.uro.ru
4. www.uroweb.ru
5. www.uroweb.org

